
Gadael rhodd barhaol 
Efallai eich bod wedi'ch cyffwrdd gan un o'n hoperâu, eich cynhyrfu gan ein Cerddorfa a'n Corws arbennig, eich ysbrydoli 

gan ein gwaith mewn ysbytai, ysgolion a'r gymuned, neu'n awyddus i'n helpu i ddatblygu doniau ifanc ar gyfer cenedlaethau 

i ddod. Drwy adael rhodd yn eich ewyllys, gallwch sicrhau bod eich angerdd am opera yn byw ymlaen a'n helpu ni i barhau i 

rannu grym, drama ac emosiwn opera gyda chynulleidfa mor eang â phosibl. 

 

Pam ein bod angen rhoddion mewn ewyllysiau? 

 
Fel elusen, mae Opera Cenedlaethol Cymru yn dibynnu ar gefnogaeth i ddarparu ei raglen gweithgareddau uchelgeisiol. 

Rydym yn derbyn dau draean o'n hincwm gan Gyngor Celfyddydau Cymru a Chyngor Celfyddydau Lloegr, gyda'r gweddill yn 

dod o werthiannau tocynnau, ymddiriedolaethau a sefydliadau, nawdd gan fusnesau, incwm a enillir a rhoddion gan 

gefnogwyr unigol, gan gynnwys rhoddion mewn ewyllysiau. Mae rhoddion mewn ewyllysiau yn chwarae rôl allweddol yn 

cefnogi ein gweithgarwch a gwneud opera yn hygyrch i bawb. 

 

Os yw Opera Cenedlaethol Cymru wedi chwarae rhan yn eich bywyd, ystyriwch adael rhodd i ni yn eich ewyllys. 

 

Mae'n ddigon hawdd. Ar ôl gofalu am y rheiny sydd agosaf at eich calon, gallwch gofio am WNO gyda: 

• Rhan o'ch ystâd 

• Swm penodol o arian 

• Rhodd ar ffurf eitem benodol  

Mae pob rhodd ym mhob ewyllys, waeth beth yw ei maint, yn werthfawr i ni ac yn gwneud gwahaniaeth gwirioneddol. 

 

Beth allai fy rhodd ei gefnogi? 

 

Anghyfyngedig – Byddem yn eich annog chi i adael rhodd yn rhydd rhag amodau fel y gellir ei defnyddio lle bynnag y mae'r 

galw mwyaf ar y pryd. 

 

Cyfyngedig – Fel arall, gellir cyfeirio eich rhodd at faes o'n gwaith sy'n bwysig i chi: 

 

• Sicrhau dyfodol ein Corws a Cherddorfa WNO sy'n enwog ledled y byd 

• Helpu i ddod â chynyrchiadau newydd ysbrydoledig i'r llwyfan 

• Galluogi ein gwaith estyn allan a chymunedol i ffynnu, rhoi blas cyntaf ar opera i bobl ifanc a theuluoedd, 

a chyfoethogi bywyd drwy rym cerddoriaeth 

• Meithrin doniau ifanc drwy ein cynllun opera ieuenctid llwyddiannus, ein rhaglen artist cyswllt, ein 

prentisiaethau technegol a'n cynlluniau profiad gwaith creadigol 



  

• Ei fuddsoddi yn ein Cronfa Waddol, gan gynhyrchu incwm i gefnogi WNO a'i weithgareddau am 

flynyddoedd i ddod: gall eich rhodd fod yn rhydd rhag amodau neu gael ei defnyddio yn un o'r meysydd 

uchod 

Beth nesaf? 

 

Os ydych chi'n gwneud ewyllys am y tro cyntaf byddem yn eich cynghori i gysylltu â chyfreithiwr. 

 

Os oes gennych ewyllys eisoes gallwch ychwanegu atodiad swyddogol gyda chymorth eich cyfreithiwr. Mae atodiad yn eich 

caniatáu chi i ddiweddaru eich ewyllys heb orfod ei hail-ysgrifennu. Fel arall, gallwch ysgrifennu Llythyr Dymuniadau i gyd-

fynd â'ch ewyllys. Nid yw'n gosod rhwymedigaeth gyfreithiol ond gall arwain eich ysgutorion ac ymddiriedolwyr i sicrhau 

bod eich dymuniadau personol yn cael eu gwireddu. 

 

Os ydych yn dymuno gadael rhodd i Opera Cenedlaethol Cymru bydd angen enw ein helusen, ein cyfeiriad a'n rhif elusen 

gofrestredig ar eich cyfreithiwr: 

Opera Cenedlaethol Cymru Cyfyngedig, Canolfan Mileniwm Cymru, Plas Bute, Caerdydd, CF10 5AL 

Rhif Elusen Gofrestredig 221538 

 

Os ydych yn dymuno gadael rhodd i'n Cronfa Waddol 

Cronfa Waddol Opera Cenedlaethol Cymru, Canolfan Mileniwm Cymru, Plas Bute, Caerdydd, CF10 5AL 

 Rhif Elusen Gofrestredig 1146595 

 

Diolch 

Os ydych wedi penderfynu gadael rhodd i WNO yn eich ewyllys neu'n bwriadu gwneud hynny, mae croeso i chi gysylltu â ni. 

Byddem yn gwerthfawrogi'r cyfle i ddiolch i chi am eich cefnogaeth ac i'ch diweddaru ynglŷn â'n gwaith. 

 

Deallwn fod eich ewyllys yn fater preifat. Mae'r hyn yr ydych yn ei ddweud wrthym am eich rhodd yn parhau i fod yn 

gyfrinachol a deallwn y gall eich amgylchiadau newid yn y dyfodol. Rydym yn gwneud addewid i 

 

• Beidio â gofyn am fanylion ynglŷn â maint neu fath eich rhodd  

• Parchu eich dymuniadau 

• Gwario eich arian yn ddoeth 

 

I roi gwybod i ni am eich bwriadau neu i gael sgwrs gyfrinachol ynglŷn â gadael rhodd yn eich ewyllys i WNO, cysylltwch â 

Lorraine Rees ar 029 2063 5014 | lorraine.rees@wno.org.uk  neu llenwch a dychwelwch y ffurflen isod. 

 

‘My Aunt and Uncle were WNO Friends for many years. They were always keen to do what they could to encourage the arts 

in Wales. WNO was a key component in this and as lifelong music and opera lovers, it was no surprise that they were such 

ardent fans. In this spirit they left a bequest to WNO – hoping to help ensure that future generations had similar access to 

the very best that opera has to offer.’ Zoe Nichols 
 

 
 
 
 

Lleihau eich treth etifeddiant 

Bydd eich rhodd yn cael ei heithrio rhag treth etifeddiant a gallai eich helpu chi i leihau'r dreth sy'n daladwy ar 

eich ystâd. Os ydych yn gadael 10% neu fwy o werth net eich ystâd i elusen yn eich ewyllys, gall eich ystâd 

dalu treth etifeddiant ar gyfradd lai o 36% yn hytrach na 40%. Ym mhob achos, rydym yn eich cynghori chi i 

drafod â'ch cyfreithiwr. 

Diolch am rannu eich bwriadau 

 

Nid oes rhaid i chi ddweud wrthym am eich bwriadau, ond mae gwneud hynny yn golygu y gallwn ddiolch i chi a rhoi 

gwybod i chi am ein gwaith a'n cynlluniau ar gyfer y dyfodol.   

 

Enw(au)_____________________________________________________________________ 

Cyfeiriad_____________________________________________________________________________________________

____________________________________________________________________________________________________

_________________________________________ 

Côd post_________________________________________________________________________ 

Ffôn________________________________________________________________________ 

E-bost_____________________________________________________________________________ 

 

  Rwyf eisoes wedi cynnwys rhodd i Opera Cenedlaethol Cymru yn fy ewyllys a hoffwn aros yn ddienw 

  Rwyf eisoes wedi cynnwys rhodd i Opera Cenedlaethol Cymru yn fy ewyllys ac rwy'n hapus i fy enw gael ei gydnabod 

mewn rhaglenni  

  Rwy'n ystyried gadael rhodd i Opera Cenedlaethol Cymru yn fy ewyllys a hoffwn i chi gysylltu â mi i drafod hyn 

Rwyf wedi gadael / Hoffwn adael 

 Canran o fy ystâd 

 Swm penodol o arian 

 Eitem benodol 

 

Byddem wrth ein bodd yn clywed am eich rhesymau dros gofio am Opera Cenedlaethol Cymru yn eich ewyllys. Defnyddiwch 

y lle gwag hwn i rannu eich safbwyntiau. 

____________________________________________________________________________________________________

____________________________________________________________________________________________________

____________________________________________________________________________________________________

____________________________ 

 

Llenwch a dychwelwch y ffurflen hon, wedi'i marcio'n 'Gyfrinachol' i  

Lorraine Rees, Opera Cenedlaethol Cymru, Canolfan Mileniwm Cymru, Plas Bute, Caerdydd, CF10 5AL 

neu e-bost lorraine.rees@wno.org.uk 

